
സലിം താജ്        

ശിൽപനിർമാണം, ഫ�ൊട്ടോഗ്രഫി, 
ഡ�ോക്യുമെന്ററി നിർമാണം... 

വസായ് ഈസ്റ്റ്‌ ഫാദർവാഡി വിദ്യ വി
കാസിനി വിദ്യാലയത്തിന�ോട് അനുബ
ന്ധിച്ചുള്ള കലാ സാധന ആർട്സ് സ്റ്റു
ഡിയ�ോയിൽ എത്തുന്നവർക്കഉ കൗതുക 
കാഴ്ചകൾ ഏറെയാണ്. ചാരുതയാർന്ന 
ശിൽപങ്ങൾ, പ്രകൃതിസൗന്ദര്യം ഒപ്പിയെ
ടുക്കുന്ന ചിത്രങ്ങൾ... ഫ്രാൻസിസ്കൻ 
മിഷനറി എന്ന നിലയിലുള്ള  സേവനശു
ശ്രൂഷയ്ക്കിടയിലും  ബ്രദർ ജ�ോർജ് വി
റ്റസ് സ്വന്തം അഭിരുചികൾക്കു കൂടുതൽ 

തിളക്കമേകുകയാണ്. 
ഹൈസ്കൂൾ വിദ്യാഭ്യാസം കഴിഞ്ഞ് 

വെൽഡിങ് പഠിച്ച് ത�ൊഴിൽ തേടി ബെം
ഗളൂരുവിൽ എത്തിയതാണു ചേന്ദമംഗ
ലം മനക്കോടൻമുറി പുളിക്കത്തറ വീട്ടിൽ 
ജ�ോർജിന്റെ ജീവിതത്തിന്റെ ദിശ തിരിച്ചു
വിട്ടത്. അവിടെ ഫ്രാൻസിസ്കൻ ബ്ര
ദേഴ്സ് സന്യാസ സമൂഹവുമായുണ്ടാ
യ അടുപ്പം വൈദികൻ ആകാതെയുള്ള 
സമൂഹ  സേവന മാർഗത്തിലേക്കുള്ള 
വഴി തിരഞ്ഞെടുക്കാൻ പ്രേരിപ്പിച്ചു. തത്വ
ശാസ്ത്ര, ദൈവശാസ്ത്ര  പഠനങ്ങൾക്കു
ശേഷം മുംബൈയിൽ എത്തി. പഴയ വാ
സനകൾ കൈവിട്ടുകളയാതെ കലാസപ

വിവിധ കലകളും സേവനങ്ങളും  
ഒന്നിച്ചു ക�ൊണ്ടുപ�ോകുന്ന  
ബ്രദർ ജ�ോർജ് വിറ്റസിനെക്കുറിച്ച്

സകല കലയുടെ

ബ്രദർ ര്യയ്ക്കു തുടക്കം കുറിക്കുന്നത് ഇവിടെ
യാണ്. ബ�ോറിവിലി സെന്റ് ഫ്രാൻസി
സ് വിദ്യാലയത്തിൽനിന്നു  ശിൽപനിർ
മാണത്തിലും പരിശീലനം നേടി. പിന്നീ
ടു ചിത്രരചനയും അഭ്യസിച്ചു. റ�ോമിൽ 
വിദഗ്ധ പരിശീലനം നേടി. 

മടങ്ങിയെത്തിയശേഷം താൻ ഉൾ
പ്പെടുന്ന  സന്യാസ സമൂഹത്തിന്റെ 
സ്ഥാപനങ്ങളുടെ ഒട്ടേറെ കെട്ടിടങ്ങൾ 
രൂപകൽപന ചെയ്തു. ഇതിനിടെ ബ�ോ
റിവിലിയിൽ ആർട്ട്‌ ആൻഡ് ഡിസൈനി
ങ് ടെക്നിക്കൽ ഇൻസ്റ്റിറ്റ്യൂട്ട് സ്ഥാപി
ക്കുന്നതിനും നേതൃത്വം നൽകി. ആ തി
രക്കുകൾക്കിടയിലും ശിൽപനിർമാണ
ത്തിനു കൂടുതൽ സമയം കണ്ടെത്തി.  
ദേവാലയങ്ങളിലെ തിരുസ്വരൂപങ്ങൾ
ക്കു രൂപം ക�ൊടുക്കാൻ കഴിയുമ്പോഴു
ള്ള ധന്യത പറഞ്ഞറിയിക്കാനാവില്ലെ
ന്നു ബ്രദർ ജ�ോർജ്. ശിൽപനിർമാണ
ത്തിലെ മികവിന് ഒട്ടേറെ പുരസ്കാര

ങ്ങളും ഇദ്ദേഹത്തെ തേടിയെത്തിയിട്ടു
ണ്ട്.

ജെജെ സ്കൂൾ ഓഫ് ആർട്ടിൽനിന്നാ
ണു  ഫ�ൊട്ടോഗ്രഫി പഠിച്ചത്. മാധ്യമങ്ങ
ളിൽ ഫ്രീലാൻസറായി ഫ�ോട്ടോകൾ 
നൽകാറുണ്ട്. ഇരുപതിൽപരം ക്യാമറ
കളുടെ ശേഖരവുമുണ്ട്. നിർധനരായ 
കുടുംബങ്ങൾക്ക് എന്നും താങ്ങും തണ
ലുമാണ് ബ്രദർ ജ�ോർജ്. പഴയ കംപ്യൂട്ട
റുകൾ സംഘടിപ്പിച്ചു നിർധനരായ കുട്ടി
കൾക്കു സൗജന്യ കംപ്യൂട്ടർ ക്ലാസ്, ചി
ത്രരചന പരിശീലനം എന്നിവയ്ക്ക് നേ
തൃത്വം നൽകുന്നു. 

1964 മ�ോഡൽ  റ�ോയൽ എൻഫീൽ
ഡാണ് ബ്രദറിന്റെ ഇഷ്ടവാഹനം. ബു
ള്ളറ്റ് സവാരി ഇഷ്ടപ്പെടുന്നവരെ ചേർ
ത്തു രൂപീകരിച്ച  ബിഗ്‌ ബൈക്കേഴ്സ് 
ക്ലബ്ബും സാമൂഹിക സേവന പ്രവർത്ത
നങ്ങളിൽ ബ്രദർ ജ�ോർജിന�ൊപ്പം യാ
ത്ര ചെയ്യുന്നു.

ഡൽഹി
   2016   നവംബർ   5    ശനി

  സ്വന്തം വീടുകളിൽനിന്ന് 
ആട്ടിയിറക്കപ്പെട്ടവർക്ക് 
ആൻസി കരുതലിന്റെ അമ്മയാണ്, 
വഴികാട്ടിയായ ചേച്ചിയാണ്, 
സ്നേഹനിധിയായ 
അനിയത്തിയാണ്.....

മിഥുൻ എം. കുര്യാക്കോസ്

2011 സെപ്റ്റംബറിൽ സഫ്ദർജ
ങ് ആശുപത്രിക്കു സമീപം 
വഴിയരികിൽ പദം ബഹാ

ദുർ ദർനാൽ എന്നയാൾ മരണാസന്നനായി കി
ടന്നലറി. അതുവഴി  കടന്നുപ�ോയവരുടെ കണ്ണു
കള�ൊന്നും ആ ദൈന്യമുഖം കണ്ടില്ല. കണ്ട ചി
ലർ മുഖംതിരിച്ചു നടന്നകന്നു. ജീവിതം പിടിവി
ട്ടുപ�ോകുമെന്നു ബഹാദുർ ഉറപ്പിച്ച നിമിഷങ്ങളി
ല�ൊന്നിൽ കാരുണ്യത്തിന്റെ കരസ്പർശം അദ്ദേ
ഹമറിഞ്ഞു. ആൻസി ജ�ോൺസൺ എന്ന മലയാ
ളിയായിരുന്നു അത്. ആൻസിയുടെ പരിചരണ
ത്തിൽ ബഹാദുർ പുതുജീവിതത്തിലേക്കു പിച്ച
വച്ചു. 

ഒരിക്കൽ മങ്ങിയ ഓർമകൾ ആര�ോഗ്യം വീണ്ടെ
ടുത്തപ്പോൾ ബഹാദുറിലേക്കു തിരികെയെത്തി. 
താൻ ഒരു ബിഎസ്എഫ് ജവാനാണെന്നും കശ്മീ
രിലേക്കുള്ള യാത്രാമധ്യേ ഡൽഹിയിൽ കവർച്ച
ക്കാരുടെ ആക്രമണത്തിന് ഇരയായതാണെന്നും 
അദ്ദേഹം ഓർത്തെടുത്തു. വിവരമറിയിച്ചു ബി
എസ്എഫ് ആസ്ഥാനത്തേക്ക് ആൻസി വിളി
ച്ചു. തങ്ങളുടെ ജവാനെക്കുറിച്ചുള്ള വിവരങ്ങൾ 
ലഭിക്കാത്തതിനെത്തുടർന്ന്, അദ്ദേഹം മരിച്ചുവെ
ന്നു വിധിയെഴുതാൻ ഒരുങ്ങുകയായിരുന്നു ബി
എസ്എഫ് അധികൃതർ. ആൻസിയുടെ അടുക്ക
ലേക്കു കുതിച്ചെത്തിയ ബിഎസ്എഫിലെ മുതിർ
ന്ന ഉദ്യോഗസ്ഥൻ ബഹാദുറിനെ തിരിച്ചറിഞ്ഞു. 

ഇന്ന് കശ്മീരിൽ രാജ്യത്തിന്റെ അതിർത്തി കാ
ക്കുന്ന കാവൽ ഭടനായി ബഹാദുർ തലയെടുപ്പോ
ടെ നിൽക്കുമ്പോൾ, ആ ജീവന്റെ തുടിപ്പിൽ ആൻ
സിയുടെ കയ്യൊപ്പുണ്ട്. രാജ്യതലസ്ഥാന നഗരി
യിൽ അശരണരായ ഒട്ടേറെപ്പേർക്കു കാവൽ മാ
ലാഖയാണു കാഞ്ഞിരപ്പള്ളി സ്വദേശി ആൻസി. 

ആൻസിയുടെ സ്നേഹവീട്
ഛത്തർപുരിനു സമീപമുള്ള ഫത്തേപുർ ബേ
റിയിൽ ആൻസിയുടെ താമസസ്ഥലം നിറയെ 
സ്നേഹവും കരുതലുമാണ്. ശാന്തി നികേതൻ 

എന്ന പേരിൽ അവർ ആരംഭിച്ച അഭയകേന്ദ്ര
ത്തിൽ ഇന്ന് 33 അന്തേവാസികളുണ്ട്. നഗരത്തെ
രുവിൽ നിന്ന് ആൻസി കണ്ടെടുത്ത ജീവിതങ്ങൾ 
അവിടെ സന്തോഷത്തോടെ കഴിയുന്നു. സ്വന്തം 
വീടുകളിൽനിന്ന് ആട്ടിയിറക്കപ്പെട്ട അവർക്കൊ
ക്കെ ആൻസി കരുതലിന്റെ അമ്മയാണ്, വഴികാ
ട്ടിയായ ചേച്ചിയാണ്, സ്നേഹനിധിയായ അനി
യത്തിയാണ്. ശാന്തി നികേതനിലെ പരിമിത 
സാഹചര്യങ്ങളിൽ അന്തേവാസികൾക്കു തന്നെ
ക്കൊണ്ടാവുംവിധം സംരക്ഷണമേകുകയാണ് 
ആൻസി. അതിദയനീയ സാഹചര്യങ്ങളിൽ തെ
രുവിൽ കഴിയുന്നവരെ കണ്ടാൽ ഡൽഹി പ�ൊലീ
സ് ആൻസിയുടെ മ�ൊബൈലിലേക്കു വിളിക്കും. 
വിവരം ലഭിച്ചാലുടൻ തന്റെ വാഹനത്തിൽ ആൻ
സി അവിടേക്കു കുതിക്കും. കൂട്ടിനു സഹായിക
ളായ സ�ോജിയും വിൻസന്റുമുണ്ട്. 

തെരുവിൽ കഴിയുന്നവരുടെ ദൈന്യാവസ്ഥ 
വാക്കുകളിൽ ഒതുക്കാനാവില്ലെന്ന് ആൻസി പറ
യുന്നു. തെരുവുനായ്ക്കൾ കടിച്ചുകീറിയ ശരീര
മുള്ളവർ, പുഴുവരിക്കുന്നവർ, അഴുക്കുചാലിൽ 
വീണുപ�ോയവർ, മാനസികനില തെറ്റി മാലിന്യ
ക്കൂമ്പാരത്തിൽ കഴിയുന്നവർ... 2007 മുതൽ ശാ
ന്തി നികേതന്റെ ഇതുവരെയുള്ള യാത്രയിൽ, 
ആൻസി കണ്ട കാഴ്ചകൾ കണ്ണുനിറയ്ക്കുന്നവ
യാണ്. ആ കാഴ്ചകൾക്കു മുന്നിൽ ആൻസി കണ്ണ
ടച്ചില്ല. പകരം, അവരെ തെരുവിൽ നിന്നു ക�ോരി
യെടുത്തു. അമ്മയെപ്പോലെ പരിചരിച്ചു. സമൂഹ
ത്തിന്റെ പുറമ്പോക്കിൽ കഴിഞ്ഞവരെ ആൻസി 
ശാന്തി നികേതനിലെ അതിഥികളാക്കി! ആൻസി
യുടെ കരുതലിന്റെ കരംപിടിച്ച് അവർ ജീവിതം 
തിരിച്ചുപിടിച്ചു. 

പുതിയ തുടക്കം
നിലവിൽ ആൻസിയുടെ പരിചരണത്തിൽ മല
യാളികളായ മൂന്നു പേരുണ്ട് – തിരുവനന്തപുര
ത്തുകാരൻ രാമചന്ദ്രൻ, ദീർഘകാലം മുംബൈ
യിൽ കഴിഞ്ഞ ബാലൻ എന്ന ബാലേട്ടൻ, കണ്ണൂർ 
സ്വദേശി ജ�ോസഫ്. ‌സുമനസ്സുകളുടെ സഹായ
ത്തോടെയാണു ശാന്തി നികേതന്റെ ദൈനംദിന 
പ്രവർത്തനം മുന്നോട്ടു നീങ്ങുന്നത്. പരിമിതിക

ളിൽ നട്ടംതിരിയുന്ന കേന്ദ്രത്തിൽ നിന്നു ശാന്തി 
നികേതൻ പുതിയ മന്ദിരത്തിലേക്കു മാറുകയാ
ണ്. ആ ഭവനത്തിന്റെ കവാടങ്ങൾ നാളെ തുറ
ക്കും. തലസ്ഥാന നഗരിയിലെ പ്രമുഖർ അനു
ഗ്രഹം ച�ൊരിയാനെത്തുന്ന ചടങ്ങിൽ ആൻസി
യും അന്തേവാസികളും പുതിയ ഭവനത്തിലേക്കു 
മാറും. വാടകക്കെട്ടിടത്തോടു വിടപറഞ്ഞ്, ശാ
ന്തി നികേതൻ സ്വന്തം മേൽവിലാസം സ്വീകരിക്കു
കയാണ്. ആതുര സേവനത്തിന്റെ പുതിയ അധ്യാ
യം തുറക്കുമ്പോൾ ആൻസിയുടെ മനസ്സുനിറയെ 
സന്തോഷമാണ്. തന്റെ സഹ�ോദരങ്ങൾക്കു മെ
ച്ചപ്പെട്ട താമസസൗകര്യം ഒരുക്കാൻ കഴിയുന്നതി
ന്റെ ആശ്വാസം അവരുടെ മുഖത്തു നിറയുന്നു. പു
തിയ കെട്ടിടത്തിൽ ഇനിയുമേറെ നിർമാണജ�ോ
ലികൾ ബാക്കിയുണ്ട്. അവ പൂർത്തിയാക്കാൻ 
പതിവുപ�ോലെ സുമനസ്സുകൾ സഹായവുമായി 
എത്തുമെന്ന പ്രതീക്ഷയിലാണ് ആൻസി. അശര
ണരുടെ ഈ കാവൽ മാലാഖയുടെ സേവന മന
സ്സിന് നൂറിൽ നൂറാണു മാർക്ക്!

ആൻസി ശാന്തിനികേതനിൽ.                                                    ചിത്രങ്ങൾ: ജെ. സുരേഷ്.

ശാന്തി നികേതനിലെ അന്തേവാസികൾക്കൊപ്പം ആൻസി ജ�ോൺസൺ.

ശാന്തി നികേതന്റെ പ്രവർത്തനങ്ങൾ
ക്കു കൈത്താങ്ങേകാൻ സന്നദ്ധരാ
യ സുമനസ്സുകൾക്കു കേന്ദ്രത്തിന്റെ 
പേരിൽ തുറന്നിട്ടുള്ള ബാങ്ക് അക്കൗ
ണ്ടിലേക്കു പണമയയ്ക്കാം. 

അക്കൗണ്ട് വിവരങ്ങൾ:
പേര്: ശാന്തി നികേതൻ സ�ോഷ്യൽ 

Niketan Social Welfare Society)
അക്കൗണ്ട് നമ്പർ: 
0397053000003270.
ബാങ്ക്: സൗത്ത് ഇന്ത്യൻ ബാങ്ക്,  
വസന്ത് കുഞ്ച് ശാഖ.
ഐഎഫ്എസ്‌ ക�ോഡ്:  
എസ്ഐബിഎൽ0000397.

